
ANNOTATSIYA 
 Mazkur maqolada zamonaviy innovatsion taʼlim sharoitida pedagogik hamkorlikni 

rivojlantirishning didaktik tizimi ilmiy-nazariy jihatdan tahlil qilingan. Xususan, oliy taʼlim va 
umumiy oʻrta taʼlim muassasalarida boʻlajak kasb taʼlimi oʻqituvchilarining kasbiy 
kompetensiyalarini shakllantirish jarayonida pedagogik hamkorlikning didaktik mexanizmlari 
yoritilgan. Tadqiqot davomida oʻqituvchi va oʻquvchilar oʻrtasida samarali oʻzaro taʼsirni 
taʼminlash, taʼlim sifatini oshirish, nostandart pedagogik yondashuvlarni joriy qilish hamda 
innovatsion pedagogik faoliyat shakllarini amaliyotga tatbiq qilish zaruratlari aniq dalillar asosida 
bayon etilgan. 

Kalit soʻzlari: innovatsion taʼlim, pedagogik hamkorlik, didaktik tizim, oliy taʼlim, umumiy 
oʻrta taʼlim, kasbiy kompetensiya, ijodkorlik, pedagogik faoliyat, metodologiya, taʼlim sifatini 
oshirish. 

ДИДАКТИЧЕСКАЯ СИСТЕМА РАЗВИТИЯ ПЕДАГОГИЧЕСКОГО 
СОТРУДНИЧЕСТВА В СОВРЕМЕННОЙ ИННОВАЦИОННОЙ 

ОБРАЗОВАТЕЛЬНОЙ СРЕДЕ (НА ПРИМЕРЕ ВЫСШЕГО И ОБЩЕГО СРЕДНЕГО 
ОБРАЗОВАНИЯ) 

АННОТАЦИЯ 
В данной статье с научно-теоретической точки зрения проанализирована дидактическая 

система развития педагогического сотрудничества в условиях современного инновационного 
образования. В частности, освещены дидактические механизмы педагогического 
сотрудничества в процессе формирования профессиональных компетенций будущих 
учителей профессионального образования в высших учебных заведениях и 



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                     №4 | 2025  

55 

общеобразовательных школах. В ходе исследования на основе конкретных фактов изложена 
необходимость обеспечения эффективного взаимодействия между преподавателем и 
учащимися, повышения качества образования, внедрения нестандартных педагогических 
подходов и применения на практике форм инновационной педагогической деятельности. 

Ключевые слова: инновационное образование, педагогическое сотрудничество, 
дидактическая система, высшее образование, общее среднее образование, профессиональная 
компетенция, творчество, педагогическая деятельность, методология, повышение качества 
образования. 

(ON THE EXAMPLE OF HIGHER AND GENERAL SECONDARY EDUCATION) 
 

ANNOTATION 
In this article, the didactic system of developing pedagogical cooperation in the context of 

modern innovative education is analyzed from a scientific and theoretical point of view. In 
particular, the didactic mechanisms of pedagogical cooperation in the process of forming the 
professional competencies of future teachers of vocational education in higher and secondary 
educational institutions are highlighted. During the study, the necessity of ensuring effective 
interaction between teachers and students, improving the quality of education, introducing non-
standard pedagogical approaches, and introducing innovative forms of pedagogical activity into 
practice is presented based on concrete evidence. 

Keywords: innovative education, pedagogical cooperation, didactic system, higher education, 
general secondary education, professional competence, creativity, pedagogical activity, 
methodology, improving the quality of education. 

 
KIRISH 
Respublikamizda taʼlim tizimini isloh qilish bilan birga kadrlar tayyorlashning yangi tizimi 

yaratildi. Oʻqitish metodikasini takomillashtirish va optimallashtirish, taʼlim jarayonida ilgʻor 
pedagogik texnologiyalarni, oʻqitishning zamonaviy didaktik vositalarini integrativ qoʻllash 
boʻyicha salmoqli izlanishlar olib borildi. 

Taʼlim-tarbiya, ilm tomon intilish, tafakkur rivoji uchun jonkuyarlik boʻlmaganida insoniyat 
oʻzining hozirgi taraqqiyotiga erisha olmagan boʻlardi. Bugun butun dunyo xalqlari salomatligiga 
jiddiy tahdid solgan koronavirus bilan bogʻliq hozirgi murakkab holat oldida inson aqli ojiz 
qolayotgani hech kimga sir emas. Bu esa bizga bir haqiqatni anglatmoqdaki, odamzod butun borliq 
sirlarini oʻrganishi uchun hali koʻp izlanishi kerak. Asosiy vazifa esa mazkur global muammo 
farzandlar taʼlim-tarbiyasi yoʻliga toʻsiq boʻla olmasligini taʼminlashdir. 

Prezidentimizning 2020-yil 1-oktyabr Oʻqituvchi va murabbiylar kuniga bagʻishlangan 
tantanali marosimdagi nutqida: “Biz keng koʻlamli demokratik oʻzgarishlar, jumladan, taʼlim 
islohotlari orqali Oʻzbekistonda yangi Uygʻonish davri, yaʼni Uchinchi Renessans poydevorini 
yaratishni oʻzimizga asosiy maqsad qilib belgiladik. Bu haqda gapirar ekanmiz, avvalo, uchinchi 
Renessansning mazmun-mohiyatini har birimiz, butun jamiyatimiz chuqur anglab olishi kerak” [12] 
deb taʼkidladi va sohadagi amalga oshirilayotgan islohotlarga, oʻqituvchilar ishini yengillashtirish 
maqsadida kelgusi yilda taʼlimning barcha tizimida raqamlashtirish ishlarini tugallab, “Raqamli va 
xavfsiz maktab”, “Onlayn maktab”, “Elektron darslik”, “Elektron kundalik” kabi onlayn taʼlim 

platformalarining keng miqyosda joriy etilishini, 2020-yil soʻngiga qadar maktablarni yuqori va 
keng qamrovli internet tarmogʻiga ulash 100 foizga yetkazilishi haqida bildirdi. 

METODLAR VA OʻRGANILISH DARAJASI 
Turli mualliflar tomonidan eʼlon qilingan pedagogik hamkorlikni rivojlantirish toʻgʻrisidagi 

ilmiy maqolalarda ijodiy izlanish eng asosiy sifatlardan biri ekanligi qayd etiladi.[1] 
Taniqli olim N.A.Muslimovning taʼkidlashicha, ijodkorlikni tadqiq qilish mustaqil taʼlim 

olish va ijodiy individuallikni rivojlantirish maqsadida ijodkorlik jarayonlarini tashkil qilish va 
boshqarishning ijodiy jarayonni innovatsion amaliyotda modellashtirish (aynan yaratuvchanlik 
faoliyatda shaxsning kreativ potensiali rivoj topadi) bilan bogʻliq maqbul shakllarini aniqlash 
imkonini berdi. Bu oʻrinda yuzaga keladigan murakkablik ijodiy hamkorlik faoliyatini yaxshiroq 
tashkil qilish hamda boshqarish bilan belgilanadi, zero, bunda ongli ijodiy individuallikning 
toʻgʻridan-toʻgʻri anglanmaydigan jarayonlari ham shakllanadi. [2] 

Boʻlajak kasb taʼlimi oʻqituvchilari ijodkorligini rivojlantirishning mazmuni, didaktik 
xususiyatlari, pedagogik shart-sharoitlarini asoslash, ularning samaradorligi va mohiyatini ochib 
berishdan iborat. 

NATIJALAR VA MUHOKAMA 
Shuni alohida taʼkidlash joizki, Pedagogik hamkorlikning dastlabki tamoyili insoniylik 

xarakteriga ega boʻlgan shaxsiy bilishga asoslangan onglilikdir. Shunga koʻra hamkorlikka 
asoslangan taʼlim jarayoni uni tahlil etishda tadqiqotchilardan yangicha fikrlashni talab qiladi. 
Oʻqituvchilar va oʻquvchilar ham taʼlim jarayonining faol subyektlariga aylanadilar. Buning uchun 
taʼlim-tarbiya jarayoni kuzatish maydoniga aylanishi lozim. Buning natijasida nazariy bilimlar va 
amaliy tajribalar oʻqituvchidan oʻquvchiga oʻtkazilmasdan, mantiqiy tafakkurga tayanilgan holda 
oʻzaro muloqot asosida bir-birlariga taqdim etiladi va oʻzlashtiriladi. [11] 

Ikkinchi tamoyil toʻldiruvchilik tamoyilidir. Mazkur gʻoyaning asosini qarama-qarshilik 
rivojlanishning negizi sifatida oʻzaro bir-birini toʻldirish asosida oʻquvchilarning bilimlarini 
boyitish tashkil etadi. Bu jarayonda oʻqituvchining ochiq monologi oʻrnini ishchan, fikriy muloqot 
egallaydi. Oʻzaro birgalikdagi harakat, sherikchilik, rivojlanuvchi shaxsning mustaqilligiga 
asoslanib yoʻnalish olish kabilar tashkil etadi. 

Uchinchi muhim tamoyil taʼlim-tarbiyaviy axborotlarning ochiqligi tamoyilidir. Ochiqlik 
oʻzining koʻplab aniqlovchilari orasida yana bir muhim sifatga ega boʻlgan pedagogik hodisadir. 
Ochiq xarakterdagi bilimlar oʻziga xoslikka ega boʻlib, oʻz hududida biluvchi shaxsga nisbatan 
ochiqlik kasb etadi. Oʻquvchi koʻz oʻngida uning bilish faoliyati jadalligiga asoslangan holda 
bilimlar dunyosi namoyon boʻladi. Bu bilimlar va oʻquvchining bilish faoliyati uning asosiy 
qadriyati hisoblanadi. Bunday sharoitda oʻqituvchi oʻquvchilarga bilimlarni tayyor holda taqdim 
etmaydi, balki ularga turlicha aqliy operatsiyalarni bajartirish orqali yangi bilimlarni taqdim etadi. 

Oliy kasbiy taʼlimning asosiy maqsadi nafaqat bilim, koʻnikmalarni amaliyotga tatbiq etish, 
balki kasbiy faoliyatda yuzaga keladigan vaziyatlarda oʻziga xos va innovatsion qarorlar qabul 
qilishga qodir boʻlgan malakali bitiruvchini tayyorlashdir. Shunga koʻra, boʻlajak kasb taʼlimi 
oʻqituvchilarining ijodkorligini rivojlantirish jarayoni yetarlicha oʻrganilmaganligi, nazariy va 
amaliy ahamiyati ilmiy asoslanmaganligi, masalaning ilmiy-pedagogik va amaliy nuqtai nazardan 
muhimligi, ijtimoiy-pedagogik, va boʻlajak kasb taʼlimi oʻqituvchilarini tayyorlash uchun yetarli 
darajada rivojlanmaganligi bilan izohlanadi. 

Pedagogik faoliyat amaliyoti koʻrsatishicha, oʻqitishning mohiyati talabalarning ehtiyojlari va 
qobiliyatlarini rivojlantirish emas, ilgarigidek oʻquv fanlari boʻyicha asosan bilimlarni axborot-
verbal tarzda yetkazish, koʻnikma va malakalarni shakllantirishdan iborat boʻlib qolmoqda. 
Oqibatda talabalarda haddan ziyod axborotning behuda jamgʻarilayotganligi, taʼlimning befoydaligi 
va uning haqiqatdan uzoqligi kabi fikrlar paydo boʻladi. Talaba real hayotdan uzoqlashib 
qolgandek, uning oldiga faqat ilgaridan toʻplanib kelgan axborotlarnigina oʻzlashtirish maqsadi 
qoʻyilgandek boʻlib qoladi. Kasb taʼlimiga oid zamonaviy adabiyotlarda pedagogik jarayon 
quyidagi oʻzaro bogʻliq boʻlgan komponentlar tizimidan iborat deb taʼkidlanadi [3]: 

1) faoliyatning maqsadlari; 
2) taʼlim beruvchi; 

3) taʼlim oluvchi; 
4) faoliyat mazmuni; 
5) faoliyat shakllari; 
6) faoliyat vositalari va usullari; 
7) faoliyat natijasi. 
Faollashtirilgan (kontekstli) taʼlimda oʻqitishning yangi zamonaviy shakllari hamda anʼanaviy 

shakllari uygʻunlashtirilgan holda mavjud boʻlib, oʻquv faoliyatida real kasbiy faoliyatga xos 
boʻlgan vaziyatlarni modellashtirish imkoni yaratiladi, bunda taʼlim va tarbiya jarayonlari orasidagi 
uzilish barham topadi, talaba oʻquv va boʻlajak kasbiy faoliyatlari subyekti sifatida oʻzini namoyon 
qilish imkoniyatiga ega boʻladi, zamonaviy mutaxassis modeliga mos keladigan kasbiy 
kompetentligi shakllanib boradi. 

Demak, shaxsning toʻlaqonli rivojlanishi uchun uzluksiz taʼlimning turli bosqichlarida zarur 
shart-sharoitlarni yuzaga keltiradigan, pirovardida taʼlim natijasi sifatida taʼlim oluvchilarning 
shaxsiy va kasbiy kompetentligini shakllantirishni taʼminlaydigan taʼlim tizimlarini ishlab chiqishga 
faqatgina taʼlim jarayonining pedagogik asoslarini, uning barcha elementlarini tubdan yangilash 
orqali erishish mumkin. 

Umuman olganda yangi tipdagi taʼlim tizimida oʻquv maʼlumotlari koʻrinishida ifodalangan 
ilgarigi tajribalarni oʻzlashtirishga qaratilgan taʼlimdan boʻlajak kasbiy faoliyatda duch kelinadigan 
vaziyatlarga tayyor boʻlishga qaratilgan, umuman olganda kelajakka yoʻnaltirilgan taʼlimga oʻtish 
koʻzda tutiladi. Taʼlim oluvchi faoliyatining maqsadi axborot koʻrinishiga ega boʻlgan ijtimoiy 
tajribaning maʼlum bir qismini oʻzlashtirish emas, avvalambor bilimlardan foydalangan holda 
boʻlajak kasbiy faoliyatini amalga oshira bilish hamda butun umri davomida yangi bilimlarni 
egallab bora olish qobiliyatlarini shakllantirish va rivojlantirishdan iborat boʻladi. 

Boʻlajak kasb taʼlimi oʻqituvchisining ijodkorligini rivojlantirish uchun zarur boʻlgan shartlar 
sifatida quyidagilarni eʼtirof etish mumkin [6]: 

● oʻzlashtirilgan ijtimoiy tajribalarni qayta ishlash, izlanuvchanlik va ijodkorlik faoliyatlarida 
namoyon boʻladigan aniq ifodalangan kasbiy yoʻnaltirilganlik, bilimlarni egallash faolligi; 

● pedagogik faoliyatda koʻp uchraydigan har qanday nostandart vaziyatlarda mustaqil 
ravishda qaror qabul qila olishga, shuningdek, yaxlit pedagogik jarayonning barcha voqea va 
hodisalarini, dalillarini tahlil qila bilishga asos yaratadigan ilmiy tafakkurni rivojlantirish; 

● jamiyat madaniyatini va jahon madaniyatni egallaganlik, taʼlim olish jarayonini 
anglaganlik, oʻzining pedagogik qobiliyatlarini takomillashtirish, oʻz-oʻzini rivojlantirishga 
yoʻnalganlik, tadqiqotchilik faoliyatini rivojlantirish kabi keng doirani oʻz ichiga olgan mustaqil 
taʼlimni tashkil etish; 

● talabalarni kasbiy faoliyatga tayyorlashni individuallashtirish orqali aqliy va amaliy 
faoliyatida oʻzining individual uslublariga ega boʻlish imkonini beradigan taʼlimni tashkil etish. 

● kasbiy va ilmiy axborotlarni oʻzlashtirishning yangi usullarini amaliyotda qoʻllay oladigan 
— boʻlishi lozim. 

XULOSA 
1. Kasb taʼlimida pedagogik hamkorlik dinamik hodisa, murakkab ochiq tizim, shaxs hayotiy 

dasturi sifatida namoyon boʻladi. 
2. Zamonaviy ijodkor oʻqituvchi pedagogik faoliyatning reproduktiv usuli va ijodkorlikdan 

birini tanlashda nafaqat oʻzligini, hayotiy maqsadlarini roʻyobga chiqaradi, u oʻzini sifat jihatidan 
oʻzgartiradi, psixologik toʻsiqlarni yengadi, kasbiy ahamiyatli sifatlarini rivojlantirish 
imkoniyatlarini qidiradi, oʻz pedagogik konsepsiyasini ishlab chiqadi. 

3. Umuman olganda, boʻlajak kasb taʼlimi oʻqituvchisining oʻquv faoliyati uchun birinchidan 
innovatsion yoʻnaltirilgan, ikkinchidan, pedagogik faoliyati jarayonida individuallik sifatida oʻziga 
yoʻnaltirilganlikka xos boʻladi. 

4. Shunday qilib, boʻlajak kasb taʼlimi oʻqituvchisi kasbiy-pedagogik va pedagogik 
hamkorlikning didaktik tizimi kompetentligini rivojlantirish faoliyatini egallash uchun zarur va 
yetarli shartlar kerak boʻladi. 

